
Uunga siunnersuut: Nannunik piniarneq illersuinerlu pillugit Namminersorlutik Ogartussat
nalunaarutaat allanngorteqqullugu Naalakkersuisut peqgqunegarnissaannik Inatsisartut
aalajangiiffigisassaattut siunnersuut. Taamaalilluni nannunik inuit najugaqarfiinut pisunik
pisarinnittogarsinnaanngorlugu, pisagarnissaq siogqullugu immikkut akuersissummik
peqgaanngikkaluarluni.

(Inatsisartuni ilaasortaq Jens NapatoK, Naleraq)

Siullermeernera

Siullermik nassuerutigissavara una siunnersuut takunerani nunaqqatikka eqgaallattaarlugit assut
gamuuna pilluaammerama atuarneranilu allaat qullikka immaterlutik pisimapput,

torrallataangaarmat.

Tassami uanga piniartut akornanni perornikuuvunga ukiiartornerit, piniariarfimmiinnerit
kisissaanngitsut peqataaffigisarnikuuakka gaatuppungami ukiiartortarfimmiillunga, piniartut
nuliaata suliai suliaralugit, ataatama pisaanik anaanaga suliagartoq ikiorlugu. Ullut ilaanni inuuneq
taanna ajornarseriasaarpog, inuuneq taanna gaminneqariasaarpog, tassami ataatama
ogarfigimmanga piniartuuneq ilungersunarsimmat allatut ajornartumik atuartariagatunga
ilinniarlungalu, ilinniagaralu aallaavigalugu suliffittaartariagarumaartunga, nammineq piniartutut
inuunegarnertuut inuutikkusunnanga ogaassutaa naalattariagariga, naak piniartutut inuuneq
nuannarigaluagalugu silattorfigigakkumi, ataatap ogaasii tusaallugit inuusuttunngornerma nalaani
piniartup nuliassaaniit atuarnermut ilungersunartumut saariasaarpunga, allatullu ajornartumik
aanannut nuuppunga atuarniassagama. Massakkut killiffik unaavoq angajoggaanniit uannullumi

tulluusimaarutigingaakkatsinni pillunga pillunga ilinniarnera 2015-mi naammassigakku.

Kisianni taamaakkaluartoq piniartut atukkamikkut inissisimaffiit ullumimut
ilungersunarsigaluttuinnartut inuuneriinnarnikuuakka malinnaaffigilluarpakka, ilami ilaquttakka
tamangajaavimmik piniartuunngikkunik piniartuunikuupput. Massakkullu aamma ilaquttanni
kinguaariinni piniartuuneq ingerlannegarluni. Piniartut tamarmik minitaganngiivillunga

tulluusimaarutigiuarpakka ataqgingaagalugillu ullutsinni piniartuunermi kultuurimi suli

aallussillutik ullut unnuarlu tunniutiinnaratik suli sulivartuummata ilaquttatik qimmitillu
pilersorniarlugit, saniatigut ogartussaasuniit Killilersuinerujussuakkut ilungersortinnegarnermikkut
saniatigut illortik kissalaartikkumallugu negissagarniarnikkullu ilungersuutissaannik
gallerneqagittarnerat akueriinnagassaanngilag. Tassami piniartut nannut illogarfimmut pisut
gimaatinnegagittarnerat gamuuna assut akueriuminaatsittarsimavaat, allaat piniartut meerartallit
eqqarsartarsimapput ulluni tulliuttuni sapaatit akunnerini tulliuttuni negissaagaluartik isaasalerlugu
asuli” gimaatiinnarnegartoq, tassami piniartutut inuuneq sakkortusinnaasarpog ingammi sila
sikuniarneralu peqqutaalluni piniagassatigut ajornartorsiorfiup nalaaniikkaangata, taamaammat
killiffigisaat Naleggamiit paasisinnaalluarpagut gamuunalu uummateqarfigalugit piniartortagut

pitsaanerusumik atugassagartinnegalernissaannut sorsuutegartuartarnerput attattuuaannassavarput.

Nanoruna amilaarnatoq, uanga nammineq isinni isigalugu gamuuna annernarnerpaaq
misiginikuuara tassami aggaluga 2002-mi nannumit kamattorsuarmit saassunneqgariaraluarmat,
aqgaluga arpattog tunuani nannup angumerigaluttuaraa isigalugu gatanngutaasuulluni
gatanngutituaralugulu ilungersunarnerpaavoq, timersortuaannartuunermigullu sukkasuumik
periataarsinnaanini aallaavigalugu imminut annattog nannup angumeriliivikkaani aallaagaa isigaara,
taamaammat uanga isinni isigalugu nanuunngilag bamsetut isikkulinnguaq inequnartoq erligisassaqg,
taamaanngilluinnarpog nanoq gaasuttuuvogq aamma gaasuttuujuaannartussaavoq, imaanngilaqg
nannup aallaat takuguniuk imaluunniit gqimaatinnegarnermini ilikkassagaa tassa illogarfimmut
iseqginnginnissani, taamaanngilluinnarpoq gimaagaluartoq nanoq ilaatigut uterialertarpoq aamma
alla suli takkuteqgittarpoq aallaggaataaniit ersiorneq aallarteqgittuaannarpog ingammi nannut
illogarfimmut ganillattortut ullut tamakkialeraangassuk taartarlerneratalu nalaaniikkaangat allaat
meeqqagut kiffaanngissusiiartarpagut aneeqqusaajunnaartittaratsigit, tassami sukkulluunniit nanoq
illogarfimmut iserluni takkuttarpoq, pinngortitamilu uumasuugami pikkorissorujussuullunilu

nipaarsaallaqqgittorujussuuvoq allaat ganikkaluagaluni ilaanni takunngitsoornegartarpog.

Ukiuni allagalersuni nannuniit ersiortitaaneq innuttaasut gatsulluinnarpaat,
ulluinnarsiutigisalertarpagut allaat ullaakkut suliartortinnata meegqagullu atuariartortinnagit
angutitagut silami gamani, tusaasiuk gamani silami nanogarnersog misissueqgaartarput,
ataasiaannaratalu ungasinngisatsinni illullit illuata eqgaani nanoq 0 meterimiluunniit ungasitsiginani

tassa illu tikiivillugu kunioraa naammattuuisaratta.

Piffissanngunnginnerluni nanogarfinni innuttaasut allatuulli toggissisimasumik
inuunegalersinnissaannut? Qaquguuna innuttaasut allatuulli kiffaanngissusegarlutik illogarfimminni
inuunegaqgqilissasut siornatigutuut? Tassami siornatigut allaat innuttaasut 10 km illogarfik
gimallugu pisuttuanngikkunik timersortarput aallaasegaratilluunniit tassa massakkut taamatut
inuusogarsinnaajunnaarnikuuvoq nannut illogarfimmut gannittumiittut isaannatsinni

isigisinnaasagut amerlasangaarmata.

Aangutitatagut aallaaserlutik paarnanik nuniattarpugut paarineqarluta, pisuttuartarpugut
paarineqarluta allaat ilaatigut pisiniarfiliartarpugut paarinegarluta, eqqaamanegassaaq tamatta
paarinegarneq ajoratta ilagarpassuagarpugut paarineganngitsunik meeqqat, utoqgaat, arnat nanoq
takkuteriataarpat imminut illersorsinnaanngitsut, taamaammat uunga siunnersuummut
nanogarfimmiittuusugut innuttaaqgatikka sinnerlugit aamma Naleqgamiit tamakkiisumik siunnersuut
taperserparput aamma Naalakkersuisut siunnersuutaat siunnersuummut naaperiaaffittut taallutigu

siunnersuutaat ilalerparput.

Taamatut ogaaseqarluta Naleggamiit siunnersuummut qujalluta ataatsimiititalianut susassagartunut

ingerlateqqipparput, susassagartullu sulilluarnissaaniik kissaallutigit.



